Geldwysheid is liefde

Dié lesersvrae en raad sal help om jou sake in orde te hou

CHARNE VAN DER WALT

it is nog vroeg in die

jaar en 'n goeie tyd om

jou finansiéle posisie in

heroénskou te neem. Ek
antwoord vandag en in die vol-
gende rubrieke algemene vrae
wat ek gereeld van lesers ont-
vang.

Ek wil 'n nuwe motor koop om te
bespaar op versekering, petrol en
onderhoudskoste. Maar mense
waarsku my dat 'n motor nie ’n
bate is nie. Wat is jou mening?
Onroerende eiendom of aandele
is bates wat veronderstel is om

te groei in waarde, maar ’n voer-

tuig is nie. Tog is elke persoon
se situasie uniek.

Neem hierdie sewe wenke in
ag as jy 'n voertuig wil koop:

B Wees ferm as jy beding oor
die rentekoers, veral as jy 'n
goeie betalingsgeskiedenis het.
B 'n Voertuig is 'n leefstylbate.
Mense wat meer ry, sal fyner
kyk na petrolverbruik en veilig-
heid. Mense met kinders (en
honde) soek ruimte en sitplekke
wat makliker kan skoonmaak.

Jou stokperdjies, byvoorbeeld
as jy van kampeer hou, bein-
vloed ook jou keuse.

M Dink uit die boks en maak ry
aangenaam en veilig.

As jy te veel spoedkaartjies
kry, oorweeg 'n voertuig met
spoedbeheer.

As jy baie vir werk reis, oor-
weeg 'n motorkluis vir jou
skootrekenaar.

As jy vinnig baie kilometers
afle, kies 'n voertuig wat jy weet
n goeie tweedehandse waarde
het.

M Bereken wat die paaiement is
as rentekoerse met 'n verdere

5 persentasiepunte styg en werk
uit of jy dan steeds die motor sal
kan bekostig.

M As jy 'n gebruikte voertuig
sonder 'n diensplan koop, doen
navorsing, gesels met 'n werk-
tuigkundige en beplan (en spaar
elke maand) vir bande en die
motor se instandhouding.

W As jy die ballon-opsie oor-
weeg, moet jy o6f die geld nou al
in kontant hé 6f jy moet elke
maand daarvoor spaar sodat dit
beskikbaar is wanneer jy dit be-
nodig.

M As jy 'n voertuig by 'n private
verkoper koop, reél toestem-
ming dat jou werktuigkundige
dit kan nagaan voor jy koop.

Ek is ’n voorlopige belastingbeta-
ler en my jaarlikse inkomstebelas-
ti is betyds i Ji
middel Januarie. Op die aanslag
het die Suid-Afrikaanse Inkomste-
diens (SAID) “Nee” gemerk waar
dit wys of ek ’n voorlopige belas-
tingbetaler is. Gevolglik het ek 'n
administratiewe boete gekry om-
dat my opgawe kwansuis teen No-
vember 2021 ingedien moes wees.
Moet ek hierdie boete betaal?

By sommige kliénte is dit foutie-
welik gedoen en by die meeste
van hulle het die SAID die boe-
tes teruggeskryf.

By ander belastingbetalers
wat nie veronderstel is om 'n
voorlopige betaler te wees nie
(as jy byvoorbeeld onder die be-
lastingperk vir jou ouderdom is
of as jou vryskut-inkomste heel-
wat minder as in die vorige jaar
is), het die SAID dit gaan veran-
der.

Jy kan vertoé rig. Trek n
staat (op eFiling, gaan na boon-

ste lysie “Returns”, dan links na
“SARS Correspondence” en daar
is 'n opsie om 6f ’n staat te trek
op jou gewone inkomstebelas-
ting 6f 'n staat te trek op admi-
nistratiewe boetes).

As jy die laasgemelde staat
trek, is daar 'n “Dispute”-knop-
pie wat jy gebruik vir die vertoé
en volg die stappe.

Wees gereed met 'n rede en
ook dokumente wat dit onder-
steun.

Die laaste inkomste wat ek ver-
dien het, was in die 2005-belas-
tingjaar. Ek het vir die 2006-be-
lastingjaar nog ’n belastingopga-
we ingedien (met nul-syfers) en
toe nie weer tot die 2009-belas-
tingjaar nie. Ek het geld geérf, 'n
belegging oopgemaak en inkomste
daarop verdien en dit begin ver-
klaar. Volgens die SAID is my
2007-belastingjaar se opgawe nou
ewe skielik uitstaande. Ek het nie
bankstate van daardie jare nie,
maar weet ek het niks verdien
nie.

Dien die opgawe in met nul-sy-
fers en rig vertoé oor dic admi-
nistratiewe boete (sien my ant-
woord op die vorige vraag) op
grond van die feit dat jy nie be-
lastingaanspreeklik was in 2007
nie. As daar 'n verifikasie (ou-
dit) is op die opgawe, stel 'n be-
edigde verklaring op dat jy nie
'n inkomste verdien het in daar-
die jaar nie en stuur dit in saam
met die SAID se brief wat sé
daar is 'n verifikasie.

As ek beplan om Suid Afrika per-
manent te verlaat en my belas-
tingstatus by die SAID wil veran-
der, moet ek belasting op my ba-
tes betaal?

Ja, jy sal kapitaalwinsbelasting
betaal op sekere van jou wéreld-
wye bates. Bates wat uitgesluit
is, is byvoorbeeld kontant en ei-
endom in Suid-Afrika, maar ei-

endom in die buiteland is inge-
sluit, so ook aandele en kripto-
bates. Dié berekening word
gedoen op die bates wat jy besit
die dag voor jy Suid-Afrika per-
manent verlaat het.

Moet verkieslik nie hierdie
proses sonder 'n kundige aan-
pak nie. Gesels met 'n ouditeur
of belastingpraktisyn wat spesi-
aliseer in die indiening van
belastingopgawes van persone
wat Suid-Afrika permanent wil
verlaat.

My gade is in Maart 2021 oorlede
en ons het nog nie die ekseku-
teursbrief ontvang nie. Lé die fout
by die eksekuteur?

Dit is ’n tameletjie, want sonder
daardie dokument kan die ekse-
kuteur weinig doen. Die vertra-
ging kan deels deur die ekseku-
teur veroorsaak word, maar die
kans is groter dat die oponthoud
by die tak van die Meester van
die hooggeregshof is waar die
boedel ingedien is.

Dit is 'n nasionale probleem.
Daar was 'n kuberaanval op die
Meester se stelsel in September
2021.

Dit, tesame met die korona-
viruspandemie wat personeel se
bedryfsvermoé beinvloed het,
het ’n (verdere) agterstand ver-
oorsaak. Instellings soos die Fi-
dusiére Instituut van Suid Afri-
ka (Fisa) doen moeite om ’'n op-
lossing hiervoor te vind.

Drie ander klagtes wat ook on-
dersoek word, is dat personeel
van die Meester by die meeste
takke bloot nie e-posse of navrae
beantwoord nie (of maande
neem om te antwoord), dat daar
individuele personeellede is wat
omkoopgeld aanvaar om doku-
mente vinniger uit te reik en dat
die Meester se personeel nie toe-
gang het tot genoeg hulpbronne
om hul werk doeltreffend te kan
doen nie.

Jy noem dat gevreesde-siekte-
dekking verskeie siektetoestande
dek soos kanker, Alzheimer se
siekte en beroerte en dat dit le-
wenslank vitgeneem moet word.
Ek het ’n polis wat my slegs dek
tot 65 jaar en net vir kanker. Ek
kry egter helfte van my premies
terug as ek nie teen daardie tyd
geéis het nie. Ek is nou 33 jaar
oud. Is dit ’n goeie polis?

Daar is seker nie iets soos 'n
slegte polis nie want enige polis
is beter as om nié een te hé nie.
Ek dink jy kan egter vir dieself-
de premie volle gevreesde-siek-
te-dekking kry en nie net vir
kanker nie.

Dit is juis die tipe dekking
wat jy na 65 jaar wil hé.

Moenie jou vasstaar in die
geld wat jy gaan terugkry nie.
Spaar op ander maniere.

Kry kwotasies by 'n paar
maatskappye vir gevreesde-siek-
te-dekking en doen 'n vergely-
king tussen dit en jou huidige
polis.

Hierdie polisse (waarvoor jy
gewoonlik nie mediese onder-
socke hoef te doen as jy dit uit-
neem nie) het 'n plek in die
mark, maar jy moet eerstens be-
paal wat jou behoeftes is en
daarvolgens besluite neem.

Sover ek weet verhoog hierdie
polisse se premies ook met 10%
per jaar, wat te veel is as jy jonk
is.

B Met Valentynsdag wat pas
verby is, herinner ek lesers
daaraan dat 'n mens ook liefde
betoon aan jou geliefdes deur
jou finansiéle sake in orde te
hou.

M Charné van der Walt (The Le-
mon Lady), is ’n finansiéle raad-
gewer en belastingpraktisyn op
Stellenbosch. Kontak haar by in-
fo@lemons.co.za met vrae vir op-
volgende rubrieke. Die artikel is in
leketaal geskryf en bevat nie spe-
sifieke of persoonlike raad nie.




